Guess the questions

Using the following text: Kei Hea Taku Potae? na Kerehi Waiariki. (1998). Nga Kete
Korero. Wellington: Huia Publishers.

Words to put on the board:
koroua
kuia
hunaonga
mokopuna
ht ika
mounu, aho, kete, maripi
kohanga
potae
pari, tai
rakau

The text:

Kei Hea Taku Potae?

(Ko nga korero na Kerehi Waiariki. Ko nga pikitia na Brian Gunson)

Téra tétahi koroua e noho ana ki te taha o te moana. E hiahia ana ia ki te haere ki te
mangoingoi na te mea e marino ana te moana, e whiti ana te ra, a, he rangi tino ataahua.

Kati, ka haere pénei na ana patai ki te whanau.

“E kui, kei hea taku potae? E haere ana ahau ki te mangoingoi.”

Ka whakautu te kuia nei, “Aua. Kei raro pea i t0 moenga. Rapua!”

“E taku hoa wahine, kei hea taku potae? E haere ana ahau ki te mangoingoi.”
Ka whakautu tona hoa wahine, “Aua. Kei roto pea i te whare kaukau. Rapua!”
“E taku tamahine, kei hea taku potae? E haere ana ahau ki te mangoingoi.”
“Aua. Kei runga pea i t0 taru. Rapua!”

“E taku hunaonga, kei hea taku potae? E haere ana ahau ki te mangoingoi.”
“‘Aua. Kei muri pea i te tatau. Rapua!”

“E taku mokopuna, kei hea taku potae? E haere ana ahau ki te mangoingoi.”

Otira, ka pénei te whakautu a tana mokopuna, “He mounu kei a koe?”

“Ae.”

“Kati, maku e tiki nga aho! Kei a koe nga kete?”

“Ae!”

“Kati, maku e tiki ou kamuputu! Kei a koe te maripi?”
“Ae! Engari, kei hea taku potae?” Ka hoha te koroua nei.

Katahi ka titiro whakarunga tana mokopuna, ka kT atu, “Kei runga rakau to potae
kanukanu. Naku i uta ki reira. Ma nga manu e whakapai hei kbhanga mo nga pip1.”

“Waiho atu! Mauria t0 potae hou. Kua pari te tai. Kia tere tonu ta taua haere ki te
mangoingoi!”

